
Shri Ganesha Stuti Sasarvasvanandakrita

ஸஸர்வஸ்வாநந்த³க்ரு’தா ஶ்ரீக³ணேஶஸ்துதி:

Document Information

Text title : Shri Ganesha Stuti Sasarvasvanandakrita

File name : gaNeshastutiHsasarvasvAnandakRRitA.itx

Category : ganesha, mudgalapurANa, stuti

Location : doc_ganesha

Proofread by : Yash Khasbage, Preeti Bhandare

Description/comments : mudgalapurANaM navamaH khaNDaH | adhyAyaH 2 | 9.2 21-54||

Latest update : June 4, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

June 5, 2024

sanskritdocuments.org



Shri Ganesha Stuti Sasarvasvanandakrita

ஸஸர்வஸ்வாநந்த³க்ரு’தா ஶ்ரீக³ணேஶஸ்துதி:

॥ ஶ்ரீக³ணேஶாய நம: ॥
ஸஸர்வஸ்வாநந்த³ உவாச ।
அஜம் புராணம் பரமவ்யயம் தம் நிவ்ரு’த்திமாத்ரம் ஹ்யஸமாதி⁴ஸம்ஸ்த²ம் ।
அயோக³ரூபம் க³ணநாத²மாத்³யம் நமாமி நிர்மாயிகமப்ரமேயம் ॥ 21॥
ந ஜாரஜம் ஸ்வேத³ஜமண்ட³ஜம் ந ந சோத்³பி⁴த³ம் ஸ்தா²வரஜங்க³மம் ந ।
அநாதி³மத்⁴யாந்தமமோக⁴ரூபம் நமாமி நிர்மாயிகமப்ரமேயம் ॥ 22॥
ந பூ⁴ஸ்வரூபம் ந ஜலம் ப்ரகாஶம் ந வாயுரூபம் ந க²மேவ டு⁴ண்டி⁴ம் ।
ந ராஜஸம் ஸத்த்வதமோயுதம் ந நமாமி நிர்மாயிகமப்ரமேயம் ॥ 23॥
ந ஜாக்³ரு’தம் ஸ்வப்நக³தம் ந தே³வம் ஸௌஷுப்தகம் நைவ துரீயஸம்ஸ்த²ம் ।
ந பி³ந்து³மாத்ரம் ந ச ஸோऽஹமேவ நமாமி நிர்மாயிகமப்ரமேயம் ॥ 24॥
ந போ³த⁴க³ம் நைவ விபோ³த⁴ரூபம் ந மோஹயுக்தம் ந ச மோஹஹீநம் ।
ந நிர்கு³ணம் நோ ஸகு³ணம் ததா² தம் நமாமி நிர்மாயிகமப்ரமேயம் ॥ 25॥
ந கர்மரூபம் ந ச ஜ்ஞாநரூபம் ஸமம் ந சாதீ⁴நதமம் ஸதா³ ந ।
ந ஸ்வாத்மக³ம் ஸர்வவிகாரஹீநம் நமாமி நிர்மாயிகமப்ரமேயம் ॥ 26॥
அஸத்ஸ்வரூபம் ந ச ஸத்ஸ்வரூபம் ஸமாநரூபம் ந ச நேதிக³ம் தம் ।
நிஜாத்மரூபம் விவிதே⁴ஷு நைவ நமாமி நிர்மாயிகமப்ரமேயம் ॥ 27॥
அநந்தரூபம் ந ததை²கரூபம் ஸமம் ந துர்யம் ந ச பஞ்சமம் தம் ।
ஸதா³ க³ணேஶாக்ரு’திரூபதா⁴ரம் நமாமி நிர்மாயிகமப்ரமேயம் ॥ 28॥
ந சாக³தம் நைவ க³தம் க³ணேஶமயோக³ரூபம் ப்ரவத³ந்தி வேதா:³ ।
ஸதா³ நிவ்ரு’த்திமயமாஸமந்தாந்நமாமி நிர்மாயிகமப்ரமேயம் ॥ 29॥
வசோபி⁴ராராத் கதி²தும் கதா³சித³யோக³பா⁴வாந் மநஸோ ந ஶக்யம் ।
கதா³ தமப்ராப்ய வதா³மி தே³வம் நமாமி நிர்மாயிகமப்ரமேயம் ॥ 30॥
ந ஸித்³தி⁴யுக்தம் ந ச பு³த்³தி⁴யுக்தம் ந மாயிகம் ப்³ரஹ்மமயம் பரேஶம் ।
அநந்தபாரம் க³ஜவக்த்ரதா⁴ரம் நமாமி நிர்மாயிகமப்ரமேயம் ॥ 31॥
த்ரிநேத்ரதா⁴ரம் க³ஜவக்த்ரயுக்தம் சதுர்பு⁴ஜம் சைகரத³ம் மஹாந்தம் ।
மஹோத³ரம் வாஹநஹீநக³ம் தம் நமாமி நிர்மாயிகமப்ரமேயம் ॥ 32॥

ஸஸர்வஸ்வாநந்த³க்ரு’தா ஶ்ரீக³ணேஶஸ்துதி:

ந யோக³நிஷ்ட²ம் ந விஹாரயுக்தம் நிஜாத்மநாம்நி நக³ரே ந ஸம்ஸ்த²ம் ।
நிஜே ஸமுத்³ரே ந விஹாரகாரம் நமாமி நிர்மாயிகமப்ரமேயம் ॥ 33॥
ந ப⁴க்தப⁴க்திப்ரியமேவ தே³வம் ததா²பி யோகே³ந நிவ்ரு’த்தித³ம் தம் ।
அபாரமாயாமயபாஶஹாரம் நமாமி நிர்மாயிகமப்ரமேயம் ॥ 34॥
அஹம் விகாரேண விமோஹிதோऽதோ ப்⁴ரமந் க³ணேஶாதி⁴பதே மஹாத்மந் ।
ஜக³த்ஸு நாநாவித⁴ப்³ரஹ்மஸு ப்ரபோ⁴ நமாமி நிர்மாயிகமப்ரமேயம் ॥ 35॥
ஸமாதி⁴ரூபோऽஹமசிந்த்யபா⁴வ:ஸர்வாத்மக:ஸர்வவிவர்ஜிதோऽஹம் ।
ப்⁴ரமாமி மாம் ரக்ஷ நிவ்ரு’த்திதா³தர்நமாமி நிர்மாயிகமப்ரமேயம் ॥ 36॥
ஸுஸித்³தி⁴பு³த்³தி⁴ப்ரத³ மோஹயுக்தோ விப⁴ஜ்ய நாநாவித⁴மாத்மரூபம் ।
சது: பதா³ர்தே²ஷு சராமி ப்⁴ராந்த்யா நமாமி நிர்மாயிகமப்ரமேயம் ॥ 37॥
ஸுகே²லயுக்தோऽஹமதோ²ஸுகே²நேதரேண யோகே³ந ததா³த்மநா வை ।
ந ஶாந்திஜம் ஸௌக்²யமணு ஹ்யவிந்த³ம் நமாமி நிர்மாயிகமப்ரமேயம் ॥ 38॥
அநந்தபா⁴வேந விமோஹிதம் மாம் ரக்ஷஸ்வ தே பாத³ப்ரியம் க³ணேஶ ।
நிவ்ரு’த்திகாம் தே³ஹி பரார்த²பூ⁴தாம் நமாமி நிர்மாயிகமப்ரமேயம் ॥ 39॥
நமோ க³ணேஶாய நிவ்ரு’த்திதா⁴ரிணே நம: பரேஶாய ஸுகா²ப்³தி⁴வாஸிநே ।
நமஶ்ச ஹேரம்ப³ மஹோத³ராய தே நமோ நமோ ப்³ரஹ்மபதே ஸுஶாந்தயே ॥ 40॥
அயோக³ரூபம் க³ணநாயகம் தம் ப்ரவேஶஹீநாத் கத²மேவ டு⁴ண்டே⁴ ।
த³யாபரம் ஸ்தௌம்யது⁴நா ச தாரய நமோ நமோ விக்⁴நபதே நமஸ்தே ॥ 41॥
முத்³க³ல உவாச ।
ஏவம் ஸ்துத்வா க³ணேஶாநம் ஸ்வாநந்த:³ ப்ரணநாம தம் ।
ப⁴க்த்யா ஹர்ஷேண ஸம்யுக்தஸ்தமுவாச க³ஜாநந: ॥ 42॥
(ப²லஶ‍்ரு’தி: ।)
ஶ்ரீக³ணேஶ உவாச ।
வரம் வ்ரு’ணு மஹாபா⁴க³ஸர்வம் தா³ஸ்யாமி சேப்ஸிதம் ।
மாயாமாயிகபே⁴தை³ஸ்த்வம் து:³கி²தோऽஸி ந ஸம்ஶய: ॥ 43॥
த்வயா க்ரு’தமித³ம் ஸ்தோத்ரம் ஸர்வஶாந்திப்ரத³ம் ப⁴வேத் ।
ந மாயாஸம்ப⁴வம் து:³க²ம் ப்ரலபே⁴த் பாட²தோ நர: ॥ 44॥
யம் யமிச்ச²தி தம் தம் வை தா³ஸ்யாமி ஸ்தோத்ரபாட²த: ।
அஸாத்⁴யம் ஸாத⁴யேந் மர்த்ய: ஶ்ரவணேந நிஜப்ரத³ம் ॥ 45॥
ஏவம் ஶ்ருத்வா க³ணேஶஸ்ய வசநம் ஸ்வஸ்வரூபகம் ।
ஜகா³த³ தம் ப்ரணம்யாதௌ³ க்ரு’த்வா கரபுடம் விதே⁴ ॥ 46॥
ஸஸர்வஸ்வாநந்த³ உவாச ।

யதி³ துஷ்டோऽஸி விக்⁴நேஶ ததா³ தே³ஹி நிவ்ரு’த்திஜம் ।
ஸுக²ம் நாந்யம் வரம் ப்⁴ராந்திம் மாயாமேதாம் நிவாரய ॥ 47॥
ததே²தி தமுவாசைவ க³ணேஶோம்ऽதர்த³தே⁴ தத: ।
ஸ்வாநந்த:³ கி²ந்நபா⁴வேந ஸ்வஸ்தா²நே ஸம்ஸ்தி²தோऽப⁴வத் ॥ 48॥
ஸஸ்மாராயோக³நாத²ம் தம் ததஶ்சித்ரம் ப³பூ⁴வ ஹ ।
விஶ்வாநி ப்³ரஹ்மமுக்²யாநி ஸ்வாநந்தே³லயமாயயு: ॥ 49॥
தத:ஸ்வயம் நிஜாநந்தோ³ நஷ்டஸ்தத்ர ப³பூ⁴வ ஹ ।
மாயாஹீநப்ரபா⁴வேணாயோக³ஸ்த:² ஶுஶுபே⁴ முதா³ ॥ 50॥
ஸம்யோக³மாயயா ஹீநோ ந த³த³ர்ஶ ஸ கிஞ்சந ।
ஸ்வாத்மாநம் வாऽபரம் முக்²யம் அயோக³ம் க³ணநாயகம் ॥ 51॥
ஸர்வப³ந்த⁴விநிர்முக்தம் ப³பூ⁴வ ஸ்வஸ்வரூபகம் ।
ஏதத் ஸர்வம் ஸமாக்²யாதமயோக³ஸ்ய சரித்ரகம் ॥ 52॥
அயோகே³ த³க்ஷநைவாஸ்தி த்வமஹம் ப்³ரஹ்ம ஶாஶ்வதம் ।
ந க³ணேஶ:ஸ்வஸம்வேத்³யம் தேந நிர்வ்ரு’த்திமாப்நுயாத் ॥ 53॥
ய: படே²ச்ச்²ருணுயாத்³வா யோ ஹ்யயோக³ஸ்ய சரித்ரகம் ।
ஸ பு⁴க்த்வா ஸகலாந் போ⁴கா³நந்தே நிர்வ்ரு’த்திமாப்நுயாத் ॥ 54॥
இதி ஸஸர்வஸ்வாநந்த³க்ரு’தா ஶ்ரீக³ணேஶஸ்துதி:ஸம்பூர்ணா ॥
ஏகவிம்ஶதிஸ்தோத்ரம்
- ॥ முத்³க³லபுராணம் நவம: க²ண்ட:³ । அத்⁴யாய: 2 । 9.2 21-54॥
- .. mudgalapurANaM navamaH khaNDaH . adhyAyaH 2 . 9.2 21-54..

